
Sr Emma Camilleri
C.F.C.J.

‘ Ganni Camilleri

Nhar it-30 t’April, 2013, il-
Mellieha tilfet wahda minn uliedha
— persuna kkonsagrata. Qed nghid
ghal Sr Emma Camilleri D.S.H.
Twieldet il-Mellicha nhar 1-14
t’Awwissu 1928 minn genituri
wkoll Mellehin, Toni u Karmena
Camilleri.

Connie, kif kien jisimha qabel
ma dahlet mas-Sorijiet Ulied il-
Qalb ta’ Gesu, kienet il-kbira fost
tnax ahwa hajjin u tlieta mejtin.
Sa minn c¢kunita Connie kienet
turi 1i kienet wahda fuq taghha,
avventuruza u pacpaca. Missieha
Toni kien ihobbha wisq ghax kienet l-ewwel wild
izda l-aktar ghax kienet fuq ruhha u ferrehija.

Fl-iskola primarja kienet intelligenti, u
ghalkemm qatt ma marret skola sekondarja kienet
kapaci tithallat ma’ kull klassi ta’ nies. Fil-fatt,
kellha hafna kuntatti ma’ nies ta’ klassi gholja,
bhal Profs Aquilina, is-Surmast Pace, u ohrajn.
Kienet titkellem tajjeb bl-Ingliz kif ukoll bit-Taljan,
ghalkemm dan tal-ahhar kienet tghallmitu meta
kienet fil-kunvent mas-sorijiet.

Meta kellha ghoxrin sena, semghet lil Gesi
jsejhilha ghall-hajja kkonsagrata. Fil-Mellieha kien
ghadu kif twaqqaf il-kunvent tas-Sorijiet Ulied il-
Qalb ta’ Gesii u li din is-sena ged ifakkru 1-75 sena
mit-twaqqif tieghu. Sr Emma, kif bdiet tissejjah
wara li ghamlet il-professjoni taghha mas-sorijiet,
kienet kwazi minn tal-ewwel li dahlu fil-Mellieha.
Missierha Toni kien ferhan se jtir dakinhar li
pprofessat.

Il-hidma tas-sorijiet kienet it-taghlim tad-
duttrina u Sr Emma wettget ukoll dan ix-xoghol
ta’ ghalliema. Billi s-sorijiet kienu wkoll jghallmu
I-pjanu, Emma kienet imhajra titghallem il-pjanu
ghax kellha 1-kapacitajiet u t-talent ghal muzika.
Fil-fatt tghallmitu u bdiet tghallem il-pjanu wkoll.

Hawn fil-Mellieha hafna ggradwaw
f’dan l-istrument.

Nistghu nghidu 1i 1-Mulej il
Sr Emma taha hames talenti li
haddmet tul hajjitha kollha sal-
ahhar ghall-gid tal-Kongregazzjoni
u tal-proxxmu kollu. Kull haga
li kienu jaraw ghajnejha, kienu
jaghmlu jdejha. Kull fejn kienet,
Sr Emma kienet tpaxxi l-widnejn
bil-muzika u l-kant armonjuz li
kienet iddoqq u tikkomponi hi
stess. Kienet kreattiva ghall-ahhar,
u, fejn jidhol ix-xoghol tal-idejn
bil-labra jew gan¢, kienet esperta
u x-xoghol kien johrog perfett minn idejha. B’dan
kollu, Emma ma kinetx imkabbra bit-talenti li Alla
Zejjinha bihom.

Il-missjoni dejjem kienet ghal qalbha, izda
ghalkemm marret I-Indja, 1-Afrika u postijiet ohra,
il-Mulej riedha tkompli I-missjoni taghha hawn
f’Malta. Kemm damet barra minn Malta, kitbet
l-esperjenzi taghha f’dawk il-postijiet li kienet,
f’kotba differenti. Kellha d-don tal-kitba mexxejja
li mhux kull min jikteb jippossedih. Wiehed mhux
biss jiehu gost jagrahom bl-istil spontanju li kienet
tikteb bih, izda wkoll ghax jitghallem ukoll dwar
drawwiet u kulturi ta’ postijiet barra minn Malta.

Dan l-ahhar snin, sahhitha bdiet tmur lura, izda
minkejja dan, Emma kienet kuragguza u fuq kollox
ottimista ghall-ahhar. Baqghet taghmel ix-xoghol
taghha kwazi sal-ahhar ftit gimghat ta’ hajjitha,
ghax kienet spiss tghidilhom lis-sorijiet, “inkella
mmut qabel iz-zmien!”

Il-muzika u d-daqq tal-orgni, kienu I-hena
taghha u kitbet hafna xoghlijiet ghall-orgni u I-kor —
quddies, innijiet, antifoni, e¢¢. Il-pinna, kif ghidna,
kienet ukoll il-passatemp taghha u ta’ kull sena
kienet tikteb kitbiet ta’ interess ghall-programmi tal-
festa tal-Vitorja, fil-programmi tal-Knisja, tal-baned

SRR AN
NSRRI 1T IH T

P\ N /NS N

’!1”!



Ghaqda Muzikali'lmperial IL-MELLIEHA FESTA 20 1 3

lokali, La Vittoria u l-Imperial. L-ex President tal-
Kazin Imperial, is-Sur Jos. Bartolo, kien habib kbir
taghha u mhux darba jew tnejn, kien jistedinha fil-
kazin biex jixorbu xi soft drink fl-okkazjoni tal-festa
tal-Vitorja.

Emma kienet persuna li kull fejn kienet tmur,
kienet taghmel lil kulhadd ferhan u timlieh
b’ottimizmu kbir. Kienet kuragguza u ma tibzax
tidhol ghal xi bic¢a xoghol iebsa. Sr Emma kienet
habiba ma’ kulhadd u fuq kollox, ta’ ezempju kbir
ghal hutha s-sorijiet u ghal kull min kien jatha.
Kienet taf tiehu kollox bis-sabar u kellha mhabba
spec¢jali ghall-annimali, I-aktar ghall-qtates li

fil-kunvent kellha kemm-il wiehed u ma kienet
thallihom neqsin minn xejn.

Jghidu, li kif tghix tmut! Dan nistghu nghiduh bla
tlagliq dwar Sr Emma. Kellha wkoll spirtu zaghzugh
sal-ahhar minkejja I-mard li dam jinkwetaha ghal
hafna snin.

Wara xi granet ma tiflahx, kemm f’Mater Dei u
kemm fil-Kunvent fi Fleur de Lys, Emma tat l-ahhar
nifs ta’ hajjitha fil-Kunvent taghhom nhar it-30
t”April 2013, fis-7.00pm fl-eta ta’ 85 sena.

Niftakru fiha u fis-Sorijiet Ulied il-Qalb ta’ Gesu
li din is-sena qed ifakkru 1-75 sena mit-twaqqif
taghhom hawn fir-rahal tal-Mellieha.

Opening hours:

Mon — Tues 07.00 — 18.00
Wed 07.00 — 13.00

Thurs - Fri 07.00 — 18.00
Sat 07.00 — 14.00

Sun Closed

SPECIAL OFFERS AVAILABLE IN STORE

Go Go
MINI MARKET

Mario & Joanne Vella
Snajjin Street
Mellieha, Malta

Tel: 21521445 Free Deliveries

